
Ed. 115. Nefndarálit
um

Frumvarp til laga um stofnun vátryggingafélags fyrir flskiskip.

Nefnd sú, er háttv. Ed. kaus til að athuga frumvarp þetta, hefir íhugað 
það og rætt með sér á nokkrum fundum. Nefndin heflr orðið á einu máli um 
nytsemi þess til eflingar sjávarútvegi landsmanna, og leggur því til að það verði 
samþykt með breytingum þeim, er hér verður stungið upp á.

Einn af þeim mörgu örðugleikum, er þilskipaútvegur landsmanna hefir 
orðið fyrir, er vöntun ábyrgðarfélaga í þeim héruðum, sem þilskipaútvegur og 
mótorbáta er rekinn. Því veldur strjálbygð landsmanna á þessum stöðum, ólíkir 
staðhættir o. fl. Að visu hefir, einkum síðari árin, verið stofnað til slíkra félaga 
fyrir mótorbáta, og fyrir 14 árum var stofnað hér við Faxaflóa vátryggingarfé- 
lag fyrir þilskip, sem enn er við liði og gefist mjög vel. Þessi félög takast þó 
eigi á hendur ábyrgð meiri upphæða á hverju skipi en fjárhag þeirra er kleift 
að leysa út, með þvi að þeim hefir hingað til ekki verið unt að dreifa áhættunni 
með endurtryggingu, en við það eru útilokuð öll gufuskip og önnur dýr skip. 
Auk þess er vegna staðhátta og notkun skipanna á ólíkum árstímum á hinum 
ýmsu stöðum að eins ákveðnar tegundir skipa, sem hægt er að fá trygging á í 
öllum þessum félögum. Þannig er ekki hægt að fá vátrygt í þilskipaábyrgðafél. 
við Faxaflóa önnur skip en seglskip, í vátryggingafél. Vestmannaeyja ekki annað 
en mótorbáta o. s. frv. Þess utan eru félög þessi bundin við ákveðin héruð, er 
skipin verða að eiga heimilisfang i. Vegna þess geta þau eigi tekið i ábyrgð 
skip, er eiga heima utan endimarka hinna tilteknu landshluta, er þau hafa ákveð- 
ið í lögum sínum. Starfssvið þeirra er því að þessu leyti svo þröngt, að mikill 
hluti skipa og báta i iandinu getur ekki átt kost á neinni vátryggingu hér á 
landi, og verða annað tveggja, að verða án hennar að öllu leyti, eða kaupa 
trygging i útlöndum, sem er afar-dýr og ýmsum annmörkum bundin.

Ur þessu á »Samábyrgðin< að bæta. Fyrst með því að vátryggja beint 
þau skip og báta, er ekki eiga kost á að fá trygging i öðrum hérlendum félög- 
um, og þar næst er henni ætlað að veita endurtrygging fyrir þessi félög, svo 
þeim sé þar með unt, þó efnalítil séu, að vátryggja, tiltölulega við efnahag sinn, 
dýr skip.

Nefndin leyfir sér að stinga upp á nokkrum breytingum á frumvarpinu. 
Er hin lyrsta þeirra sú, að breyta hlutfallinu eða skiftingu ábyrgðarinnar milli 
Saroábyrgðarinnar, félaga þeirra, er fá endurtrygt í henni og vátryggenda. I frum- 
varpinu er gert ráð fyrir að hlutföllin séu hvert um sig 4/10, 3/10, 3/10. Það er 
með öðrum orðum ætlast til, að vátryggjandi hafi 3/10 í sjáifsábyrgð af virðingar- 
verði hins vátrygða skips. Að vísu getur nefndin fallist á að rétt sé, einkum 
meðan litil reynzla er fengin fyrir því, hve sjóskaða-hlutfallið er stórt, og eftir- 
litið fyrst um sinn máske ekki svo tryggilegt sem vera ber, að láta vátryggjendur 
hafa talsvert í sjálfsábyrgð, en 3O°/o ætlum vér þó að sé full-langt farið, og sting- 
ur því nefndin upp á, að þessi sjálfsábyrgð sé færð niður í 25%, og hið staðar- 
lega ábyrgðarfélag hafi í þess stað 35%. Þessi breyting er einnig gerð með til- 
liti til þeirra ákvæða, sem standa í lögum Þilskipaábyrgðarfélags Faxaflóa, og 
hafa reynzt þar vel.



í 4. gr. er svo ákveðið, að Sauiábyrgðin megi ekki taka að sér endur- 
trygging fyrir einstakt félag yfir 60,000 kr. i skipum og ekki yfir 20,000 kr. 
þegar um hagsmunatrygging er að ræða fyrir hvert félag. En með þvi að ekki 
er sett neitt hámark fyrir þeirri ábyrgð er Samábyrgðin megi taka á sig alls, 
sýnist þetta ákvæði vera bygt á misskilningi, og leggur þvi nefndin til, að það 
verði felt i burtu.

Með 6. gr. er svo ákveðið, að tjón, er nemur fullum 2% af tryggingar- 
upphæðinni eða meiru, verði ætið bætt, og sömuleiðis skuli bæta tjón, er nemur 
fullum 500 kr. þó það kunni að vera minna en 2°/0 (þ- e. ef tryggingarupphæð- 
in er yfir 25,000 krj, og er þetta ákvæði allalment í útlendum vátryggingafél. 
En svo er aftur ákveðið i sömu gr., að nemi tjónið meiru en 500 krónum skuli 
draga þessar 2°/0 af tryggingarupphæðinni frá skaðabótunum. Þetta ákvæði virð- 
ist nefndinni rangt, og má með dæini sanna að svo er, enda er röng þýðing á 
þessari grein (frumvarpið var frumsamið á dönsku) þess valdandi, að þetta óvið- 
feldna ákvæði hefir slæðst þar inn.

BreytingartiIIögur nefndarinnar eru því þessar:
1. Við 1. gr. a. í staðinn fyrir brotin »4/10« • ■ • »’/io °g »’/io< komi: 40/100 . . . 

2. Við 4. gr.

I stað orðanna í siðari hluta greinarinnar: . . . »60,000 kr. fyrir hvert 
einstakt félag« . . . o. s. frv. til enda greinarinnar, komi: 5,000 kr. þá er um 
hagsmunatrygging er að ræða, á einstöku fari.

3. Við 6. gr. a.
Síðasta setning þessa liðs: »nemi tjónið meiru en 500 kr.« o. s. frv. falli 

burt.

